
VIDEYO AK FOTO: GOUVÈNÈ CUOMO AK DELEGASYON ETA NEW YORK POU INITE A RANKONTRE 

LAPRÈS ANVAN YO PATI POU PEYI IZRAYÈL 

 

Anvan yo pati pou peyi Izrayèl aswè a, Gouvènè Cuomo ak lòt manm Delegasyon Eta New York pou Inite 

a te rankontre laprès nan Ayewopò Entènasyonal John F. Kennedy.  

 

W ap jwenn videyo entèvansyon Gouvènè Cuomo, Prezidan Asanble a, Sheldon Silver, Ko-Lidè Majorite 

nan Sena, Dean Skelos, Ko-Lidè Majorite nan Sena, Jeff Klein, ak Mortimer B. Zuckerman, nan fòma kalite 

TV (h264, mp4) ISIT LA  ak sou YouTube ISIT LA.  

 

W ap jwenn foto evennman  ISIT LA.  

 

W ap jwenn plis enfòmasyon sou vwayaj sa ISIT LA.  

 

Entèvansyon Gouvènè Cuomo: 

 

“Mèsi anpil. Tou dabò mwen ta renmen remèsye Melissa ak ekip la ki te travay anpil pou planifye vwayaj 

sa -- M ap remèsye tou El Al ki te ede anpil nan fè aranjman yo. Mwen kontan epi mwen fyè anpil pou fè 

pati Delegasyon pou Inite sa ki prale nan peyi Izrayèl. Jan Melissa te di l la, nan delegasyon an genyen 

Prezidan Sheldon Silver; Ko-lidè Sena, Dean Skelos; Ko-lidè Sena, Jeffrey Klein; Mortimer Zuckerman ki se 

Prezidan Konsèy Boston Properties, editè Daily News epi Prezidan U.S. News ak World Report; Kenneth 

Cole, PDG Kenneth Cole Productions; Neil Cole, Prezidan Iconix Brand Group; Howard Maier, Prezidan 

Emerit Konsèy Holocaust Memorial ak Tolerance Center of Nassau County. Kenneth, Neil ak Howard se 

bo frè mwen. Nou ta di nan lang italyen ‘mishpacha’ – Mwen pa konnen si w vle pale, Shelly. 

 

“Mesaj nou an senp epi klè. Nou kanpe ak Izrayèl epi n ap sipòte dwa Izrayèl genyen pou defann tèt li 

nan konfli sa. Delegasyon an reprezante tout gouvenman Eta a. Egzekitif la, lejislatif la, toulede chanm 

yo de pati li yo. Li reprezante chèf biznis ak manm fanmi. Vizit la montre pwofondè relasyon kiltirèl, 

sosyal, politik ak pèsonèl nou genyen ak Eta Izrayèl. New York gen 1.7 milyon jwif—plis pase tout lòt 

kote sou latè apa Izrayèl. Se yon moman enstablite. Izrayèl ap sibi atak. Zak Anti-Semit ap ogmante. Rezo 

tinèl yo dekouvri yo bay enkyetid epi montre gwosè atak la. Li enpòtan pou nou montre aklè angajman 

nou bò kote Izrayèl epi li enpòtan pou nou fè sa kounye a. Antanke Nouyòkè, nou se premye temwen 

doulè ak laperèz sila yo kap simen laterè yo lakòz. 9/11 te chanje lavi nan New York pou letènite. Tout 

moun vle pou masak la sispann pou pa gen lanmò. Men anmenm tan, fòk Izrayèl gen dwa pou l defann li. 

Se mesaj sa nou pral pote.” 

